
Geagte Ouers

REUNIES
Dit is vir ons by HSH heerlik dat talle reuniegroepe in die afgelope paar weke ons skool besoek het. Ek was bevoorreg om genooi te word na die 1981-groep se samekoms. Dit was vir my ‘n ongelooflike ervaring gewees om te hoor van al die herinneringe wat hulle nog koester van hulle alma mater. Ek sal nie die volle verhaal vertel as ek nie sê hoe dankbaar en trots die groep was oor die huidige prestasies en vooruitgang wat besig is om by ons skool plaas te vind nie.  
SPORT-SHOP

Ons het alreeds in Vrydagbrief 17 vir u inligting deurgegee aangaande SPORT-SHOP. Die idee daaragter is dat ons skool kan baat vind by u aankope van sportapparaat en –toerusting. Indien u van ons webblad www.hsh.co.za ingaan op die skakel van SPORT-SHOP en enige aankope doen, ontvang die skool 5% van die aankoopprys. Op die webblad is al die produkte egter nie geadverteer nie. Ek heg egter vir u ‘n volledig lys van produkte aan waarna u kan verwys vir bestellings. Al wat u hoef te doen is om ‘n e-pos te stuur na info@sport-shop.co.za, u bestelling te plaas en Hoërskool Hennenman as verwysing te gee. 

PLUIMBAL

Elmé de Villiers het uitstekend presteer tydens die All African Games wat in Mauritius plaasgevind het. Sy het onderskeidelik ‘n brons-, silwer- en goue medalje verower. Sy het ook deelgeneem aan die Statebondspele wat in Isle of Man plaasgevind het waar sy ook teen senior spelers vanoor die hele wêreld uitstekend rekenskap van haarself gegee het. Elmé het vir seker ‘n blink pluimbaltoekoms wat vir haar voorlê!

Baie sterkte aan Elmé de Villiers, Frederik Swanepoel en Lydia Dhlangisa wat vanaf 8 tot 15 Oktober die senior Noord-Vrystaatspan op die SA Kampioenskappe gaan verteenwoordig. 

Tebo Mogotsi, Jason von der Fecht, Barco Greeff, Lydia Dhlangisa en Cironka Nel is ook gekies vir die Noord-Vrystaat-0/17-span wat gedurende die Septembervakansie aan die SA Kampioenskappe in Bloemfontein gaan deelneem. Sterkte! 

TENNIS

Baie geluk aan ons dogters eerstespan wat na afloop van die Goudveld se Algemene Jaarvergadering aangewys is as ligawenners van die tweede liga. Ons is trots op julle!
KRIEKET

Baie geluk aan Anton Pretorius wat nou ook in die Noord Vrystaat 0/17 Plattelandspan ingesluit is wat – saam met die sewe ander spelers  - gedurende die Septembervakansie aan die Vrystaat-proeweweek in Bloemfontein gaan deelneem. 
HOKKIE-AKADEMIE

Die akademie is alreeds volstoom aan die gang en word veral goed deur ons laerskoolleerders ondersteun. Die oefentye vir ons hoërskoolspelers is Woensdae om 14:15 by die hokkieveld. Die koste beloop slegs R50 per maand. Die spelers wat reeds deel is van hierdie akademie gaan vir seker in die nuwe hokkieseisoen ‘n voordeel hê bo ander spelers. Moedig asseblief u kinders aan om deel te word van hierdie positiewe aksie. 
BUITELUGSKOOL

Die graad 9-leerders gaan die buitelugskool te Zastron vanaf 24 tot 27 Oktober bywoon. Hierdie heerlike en leersame uitstappie is jaarliks ‘n hoogtepunt vir die leerders. Die koste verbonde aan hierdie uitstappie beloop R380 per leerder. 

Daar is egter sommige leerders wat hierdie geleentheid nie wil misloop nie, maar doodeenvoudig nie die finansies het om saam te gaan nie, daarom neem ek die vrymoedigheid om u te nader vir ‘n donasie om dit ook vir hierdie leerders moontlik te maak om saam te gaan.
Ouers moet asseblief kennis neem dat hierdie geld alreeds betaalbaar is. 

Bywoning is van die buitelugskool is verpligtend. Indien daar ‘n geldige rede is waarom u kind dit nie kan bywoon nie, moet ouers asseblief skriftelik ‘n versoek tot die skool rig.      

AKADEMIESE TOER

Die akademiese toer vir die Top 10-leerders vind vanaf 28 November tot 2 Desember plaas. Die bestemming vanjaar is Durban en omgewing. Van die aktiwiteite wat gaan plaasvind, sluit onder andere ‘n besoek aan Moses Mabida Stadion, die Haainavorsingsraad, ‘n hidro-elektriese kragstasie, Ushaka Marine World en die Indiërmark in. Die bootvaart op die see beloof ook om iets besonders te wees.. Ons kinders sal dus die geleentheid en voorreg hê om deel te wees van ‘n onvergeetlike ervaring!     

GHOLFDAG

Baie dankie aan diegene van u wat ons gholfdag ondersteun het. Elke speler en/of borg het bygedra daartoe dat ons ons doelwit van R50 000 behaal het. Hierdie fondse sal aangewend word om die maandelikse betaling op die Ivico te maak. 

SKOLEBLAD 

Die jaar nader nou vinnig sy einde en dit is tyd vir Skoleblad 2011!  Die afgelope paar jaar se uitgawes is baie goed ondersteun en ons wil weer van hierdie jaar se uitgawe ‘n groot sukses maak.

Hierdie skoleblad word, soos die afgelope ses jaar, in samewerking met die laerskool en kleuterskool gedoen en gaan bestaan uit foto’s van amper alle gebeure gedurende 2011.

Die skoleblad is ‘n groot finansiële uitgawe. Om fondse te genereer het ons verskillende sakelui en instansies genader vir advertensies. Ons wil u, as ouers, egter ook betrek en stel alle bladsye, uitgesluit dié waarop reeds advertensies verskyn, beskikbaar om geborg te word.  Die koste om ‘n bladsy te borg is R100 en daar word dan onderaan die bladsy gedruk  “Hierdie bladsy is geborg deur …”. Ons vra u om ons asseblief weer in hierdie verband te ondersteun.

Die volgende advertensies is ook beskikbaar : kwartblad teen R300, halfblad teen R600 en volblad teen R1200.
BEGROTINGSVERGADERING

Hiermee word kennis gegee dat die begrotingsvergadering wat op 9 November 2011 in die skoolsaal sal plaasvind. U word vriendelik versoek om die vergadering by te woon, aangesien die finansies van die skool - en spesifiek die skoolfonds - vir 2012 bespreek gaan word. 

SKOOLURE 

Môre sal ‘n gewone skooldag wees. U as ouers word versoek om toe te sien dat u kind wel skool bywoon. Die skool sluit Vrydag om 10:30 en heropen op Maandag, 10 Oktober 2011 om 7:30. 

Geniet die kort Septembervakansie saam met u kinders!

DISSIPLINE KWEEK SUKSES!

Nico Pretorius 

SKOOLHOOF






